
རྒྱལརྒྱལ་་ཡོངསཡོངས་་ཀྱིཀྱི་་མིམི་་རིགསརིགས་་མཐུནམཐུན་་སྒྲིལསྒྲིལ་་ཡརཡར་་ཐོནཐོན་་གྱིགྱི་་དཔེདཔེ་་སྟོནསྟོན་་ཁུལཁུལ་་བསྐྲུནབསྐྲུན་་པཔ།།

02 ལུགས་རྙིང་མེ་ཕོ་རྟ་ལོའི་ཟླ་7ཚེས་2ཉིན། རྩོམ་འགན་པ་མགོན་པོ་བཀྲ་ཤིས། རྩོམ་སྒྲིག་པ་ཚེ་དཔག་ལྷ་མོ། པར་ངོས་སྒྲིག་མཁན་ཚེཚེ་་བསམབསམ།།དཔལ་འབྱོར་གསར་འགྱུར།

ངེད་གསར་འགྱུར་གྱི་གསར་བཀོད། ཉེ་བའི་ལོ་ཤས་རིང་རྔ་བ་
ཁུལ་གྱིས་ཐོག་མཐའ་བར་གསུམ་དུ་ཀྲུང་ཧྭ་མི་རིགས་ཀྱི་ཐུན་མོང་
ཚོགས་པའི་འདུ་ཤེས་བརྟན་པོ་གཏོད་རྒྱུ་དེ་ལས་དོན་ཁག་གི་
བརྒྱུད་རིམ་ཧྲིལ་བོར་ཁྱབ་པར་བྱས་ནས་རྒྱུན་མཐུད་དུ“སེ་འབྲུ་
མེ་ཏོག་བཞད་པ·མཛེས་སྡུག་ལྡན་པའི་རྔ་བ”ཡི་སྤུས་རྟགས་
བསྐྲུན་ཏེ།“རྒྱལ་ཡོངས་མི་རིགས་མཐུན་སྒྲིལ་ཡར་ཐོན་གྱི་དཔེ་
སྟོན་ཁུལ”གྱི་མཚན་སྙན་རྒྱུན་མཐུན་བྱས།“ལྔ་འཆར་བཅོ་ལྔ་
པའི”སྐབས་སུ་ཁུལ་ཡོངས་ཀྱིས“མཉམ་སྡོད་བྱེད་པ”དང

“སེམས་ཁམས་གསོ་བ”དང“མཉམ་དུ་ཕྱུག་འགྱུར་ཡོང་བ”དང
“བཅོས་སྐྱོང་བྱེད་མཁས་པ”བཅས་ཀྱི་ཁྱད་ལྡན་གྱི་བྱེད་ཐབས་
ཆེན་པོ་བཞི་ལ་སྐུལ་འདེད་གཏིང་ཟབ་བཏང་སྟེ་མི་རིགས་མཐུན་
སྒྲིལ་ཡར་ཐོན་གྱི་མེ་ཏོག་རྔ་བ་ཁུལ་དུ་དུས་ནམ་ཡང་བཞད་པར་
བཅུག

མཉམ་སྡོད་བྱེད་པ། མི་རིགས་ཁག་གི་མང་ཚོགས་ཁྱིམ་
མཚེས་སུ་བསྡད་ནས་ཁྱིམ་ཚང་གཅིག་ལྟར་བརྩེ་བ་བྱས། ཁུལ་
ཡོངས་ཀྱིས་ཕན་ཚུན་ཕྲ་རྒྱན་གྱི་རྣམ་པའི་སྤྱི་ཚོགས་གྲུབ་ཆ་རྒྱུན་
མཐུད་ལེགས་སུ་གཏོང་བ་དང་། མི་རིགས་མཉམ་འདྲེས་དེ་གྲོང་
ཁྱེར་དང་གྲོང་རྡལ་ཅན་གསར་བ་དང་གྲོང་གསེབ་དར་རྒྱས་ཀྱི་
འཛུགས་སྐྲུན་ནང་གཏིང་ཟབ་མཉམ་འདྲེས་བྱེད་པ། མི་རིགས་མང་
བོ་འདུས་སྡོད་ཁུལ་གྱི་སྤྱི་པའི་ཞབས་ཞུའི་མ་ལག་སྔར་བས་འཐུས་
ཚང་དུ་གཏོང་བ། ཚད་གཞི་མཐོན་པོས་མི་རིགས་མཐུན་སྒྲིལ་ཡར་
ཐོན་གྱི་དཔེ་སྟོན་གྲོང་ཚོ་30བསྐྲུན་ནས་མི་རིགས་ཁག་གི་མང་
ཚོགས་ཕན་ཚུན་མཉམ་སྡོད་ཁྲོད་ཤེས་རྟོགས་དང་ཡིད་ཆེས་ཟབ་ཏུ་
བཏང་ལ། དེ་དང་ཆབས་ཅིག་ཤར་ནུབ་རྒྱུད་མཉམ་ལས་དང་ཞིང་
ཆེན་ནང་ཁུལ་གྱི་རིགས་མཐུན་རོགས་སྐྱོར་སོགས་ཀྱི་ལམ་སྲོལ་ལ་
བརྟེན་ནས་རྒྱུན་རྣམ་ཅན་གྱིས“བརྩེ་བ་མཉམ་འདྲེས་ཀྱི་དབྱར་
སྒར་”དང“ལས་མིའི་ཉམས་ལེན་འགྲུལ་བཞུད”སོགས་ཕྱོགས་
གཉིས་ཀྱི་སྤེལ་རེས་བྱེད་སྒོ་སྤེལ་ནས་ཕན་ཚུན་སློབ་སྦྱོང་རོགས་རེས་
དང་། མཉམ་ལས་མཉམ་སྤྲོ་བཅས་མི་རིགས་ཁག་གི་མང་ཚོགས་ཀྱི་
རྒྱུན་གཏན་འཚོ་བར་གྱུར་ཡོད།

སེམས་ཁམས་གསོ་བ། གསར་བརྗེའི་རྩ་བ་དང་མི་རིགས་ཀྱི་
དྲན་པ་ཕན་ཚུན་འོད་མདངས་འཕྲོ་བར་བྱས། ཁུལ་ཡོངས་ཀྱིས་རྔ་
བའི་གངས་རི་དང་རྩྭ་ཐང་གི་གསར་བརྗེའི་རིག་གནས་དང་། ཐང་
བོད་གནའ་ལམ། ཇ་རྟའི་ཁྲོམ་རའི་མཉམ་འདྲེས་ལོ་རྒྱུས་བཅས་སྔོག་
འདོན་གཏིང་ཟབ་བྱས་ཏེ་ས་གནས་ཀྱི་ཁྱད་ཆོས་ལྡན་པའི་སློབ་

གསོའི་ཀློག་དེབ་བཟོས་ནས་སློབ་གྲྭ་ཆུང་འབྲིང་གི“སློབ་མགོ་ཚུགས་
པའི་སློབ་ཚན་དང་པོ”དང་ལས་བྱེད་པའི་སློབ་གསོ་གསོ་སྦྱོང་དུ་
འཇུག་རྒྱུ་རེད། དེ་དང་ཆབས་ཅིག་ཡིང་ཞིའུ་དང་རྒྱང་སྐྱོད་དྲན་
གསོའི་རྡོ་རིང་གླིང་སོགས་རྒྱལ་གཅེས་རིང་ལུགས་ཀྱི་སློབ་གསོའི་
རྟེན་གཞི་སྤུས་ཚད་མཐོ་རུ་གཏོང་རྒྱུ་དང་། ས་ཁོངས་ཡོངས་སུ“སེ་
འབྲུའི”ས་ཚིགས་དང་མི་རིགས་མཐུན་སྒྲིལ་ཐང་ཆེན་སོགས་བཀོད་
སྒྲིག་བྱས་ནས“རྨ་ཆུའི་ཆུ་མགོ·ཀྲུང་ཧྭའི་བརྩེ་འདུན”དང“སེ་འབྲུ་
མེ་ཏོག་བཞད་པ·མཛེས་སྡུག་ལྡན་པའི་རྔ་བ”སོགས་ཁྱད་ལྡན་བྱེད་
སྒོ་རྒྱུན་རྣམ་ཅན་དུ་སྤེལ་ནས་མི་རིགས་ཁག་གི་ཐུན་མོང་གི་དྲན་པ་
སྔར་བས་སྦྲེལ་མཐུད་བྱས་ནས“ཐུན་མོང་བཞིའི”བརྩེ་དུང་དང་
འདུ་ཤེས་གོང་བུར་བསྒྲིལ་བྱུང་།

མཉམ་དུ་ཕྱུག་འགྱུར་ཡོང་བ། མཉམ་དུ་ཕྱུག་པོར་འགྱུར་
བའི་བགྲོད་ལམ་ཐོག་མི་རིགས་གཅིག་ཀྱང་ཆད་མི་རུང་། ཁུལ་
ཡོངས་ཀྱིས་ནུས་ཤུགས་ཡོད་རྒུས་ཐོན་ལས་དམངས་ཕྱུག་དང་། རིག་
གནས་ཡུལ་སྐོར་དམངས་ཕྱུག སྐྱེ་ཁམས་དམངས་ཕྱུག་བཅས་ལ་
སྐུལ་འདེད་བཏང་ནས་གྲོང་ཚོ་མི་འདྲ་བ་དང་མི་རིགས་མི་འདྲ་བའི་
མང་ཚོགས་འབབ་འཕར་ཕྱུག་འགྱུར་གྱི་ལམ་བུའི་ཐོག་ཆ་སྒྲིག་བྱས་
ནས་སྐྱོད་ཐུབ་པ་བྱས།“ཁེ་ལས་དང་མི་རིགས་ཁག་གི་མང་
ཚོགས་”ཀྱི་ཁེ་ཕན་མཉམ་འབྲེལ་སྒྲིག་གཞིའི་འཕེལ་རྒྱས་ལ་རྒྱབ་
སྐྱོར་དེ་བས་ཆེ་བ་བྱས་ནས་མི་རིགས་མཉམ་ཕྱུག་གི་གཏམ་རྒྱུད་དེ་
བས་མང་བོ་རྔ་བའི་ས་གཞི་ཆེན་པོར་གསོན་ཉམས་ལྡན་པའི་ངང་
འབྲི་རྒྱུ་རེད།

བཅོས་སྐྱོང་བྱེད་མཁས་པ། གཅིག་མཐུན་འདུས་གྲུབ་ལྟ་བ་
གཞི་རིམ་དུ་རྩ་བ་ཚུགས་ནས་བཅོས་སྐྱོང་བྱེད་པ། ཁུལ་ཡོངས་
ཀྱིས་མི་རིགས་མཐུན་སྒྲིལ་ཡར་ཐོན་གྱི་སེམས་ཁམས་ཁྲིད་སྟོན་
ཁང་གསར་གཏོད་བྱས་ནས་བཙུགས་ཏེ་ཁུལ་ཡོངས་ཀྱི་ཡུལ་ཚོ་
དང་གྲོང་རྡལ་174ཡི་སེ་འབྲུ་ལས་དོན་ལྟེ་གནས་དང་། གྲོང་ཚོ
（སྡེ་ཁུལ）1154ཡི་སེ་འབྲུའི་ལས་དོན་ཁང་། དྲྭ་ཐོག་ཞིབ་གཉེར་
བ་4000ལྷག་བཅས་ཀྱི་གཞི་རིམ་བཅོས་སྐྱོང་སྟོབས་ཤུགས་སྐུལ་
སློང་གང་ལེགས་བྱས་ཏེ་རྒྱུན་རྣམ་ཅན་དུ་སྐད་གཉིས་སྒྲོག་འགྲེལ་
དང་། དམངས་ཀྱི་གནས་ཚུལ་བཅར་འདྲི། འགལ་བ་འདུམ་སྒྲིག་
བཅས་བྱས། དེ་དང་ཆབས་ཅིག་དཀའ་ངལ་དང་ཉམས་ཞན་ལ་
རོགས་རམ་དང་བྱམས་ལྡན་ཕ་མ་སོགས་མང་ཚོགས་ལས་དོན་གྱི

“སེ་འབྲུ”ལས་གཞིའི་བྱ་སྤྱོད་ཆེན་པོ་བརྒྱད་མུ་མཐུད་རིམ་སྤོར་
བྱས་ནས་མི་རིགས་མཐུན་སྒྲིལ་ཡར་ཐོན་དེ་མང་ཚོགས་ཀྱི

“དམངས་འཚོའི་དོན་ཆེན”དང“འགག་རྩའི་དོན་གནད་
དུ”དངོས་སུ་དོན་འཁྱོལ་བྱས་ཏེ་ཁུལ་ཡོངས་ཀྱི་མི་རིགས་ཁག་གི་
ལས་བྱེད་པ་དང་མང་ཚོགས་མར་རྩམ་ལྟར་མཉམ་འདྲེས་དམ་
ཟབ་ཐུབ་པ་བྱས་སོ།། （གསར་འགོད་པ་ཚེ་དཔག་ལྷ་མོ།）

ཉེ་ཆར། ཁྲོ་ཆུ་རྫོང་ཙ་བུ་གྲོང་རྡལ་དུ་ས་མུའུ་སྟོང་ལྷག་གི་གྲོ་ཞིང་ལ་ལོ་ལེགས་བྱུང་ནས་བརྔ་བསྡུ་བྱེད་མགོ་ཚུགས་པ་དང་འཕྲུལ་ཆས་ཅན་གྱི་ལས་
ཀ་དང་ཞིབ་ཚགས་ཅན་གྱི་ཞིང་ཁའི་དོ་དམ་སྲུང་སྐྱོང་ཁྱོན་ཡོངས་ནས་ཁྱབ་གདལ་བཏང་བ་བརྒྱུད་བརྔ་བསྡུའི་ཕན་འབྲས་དང་མུའུ་རེའི་ཐོན་ཚད་ཆེས་
ཆེར་མཐོ་རུ་ཕྱིན་ཡོད། ཚད་ལྡན་ཅན་གྱི་འདེབས་འཛུགས་དང་རི་ཁུལ་གྱི་ཞིང་ལས་འཕྲུལ་ཆས་ཁྱབ་གདལ་བཏང་བ་ལས་ས་གནས་ཀྱི་མཐོ་སྒང་གི་འབྲུ་
མཛོད་ཀྱི་ཐོན་ནུས་རྒྱུན་མཐུད་ངང་བརྟན་དུ་ཕྱིན་ནས་རྫོང་ཡོངས་ཀྱི་ཞིང་ལས་སྤུས་ཚད་མཐོ་རུ་གཏོང་རྒྱུ་དང་ཕན་འབྲས་ཆེ་རུ་གཏོང་བར་འདྲ་བཟོ་
ཐུབ་པའི་ལག་ལེན་གྱི་མ་དཔེ་མཁོ་འདོན་བྱས།

ངེད་གསར་འགྱུར་གྱི་གསར་བཀོད། ཉིན་བསྟུད་མར། རྒྱལ་ཡོངས་ཀྱི་ས་
ཁུལ་མང་བོའི་དྲོད་ཚད་མུ་མཐུད་དུ་མཐོ་རུ་ཕྱིན་ཀྱང་། སི་ཁྲོན་ནུབ་རྒྱུད་དུ་
ཆགས་པའི་ཟུང་ཆུའི་གནའ་མཁར་གྱི་ཆ་སྙོམས་དྲོ་གྲང་ཏུའུ་20ཡས་མས་
ཡིན། ལོ་ངོ་སྟོང་ཕྲག་ལྷག་གི་ལོ་རྒྱུས་ལྡན་པའི་གནའ་རྟའི་ཇ་ལམ་གྲོང་རྡལ་
གྱི་བསིལ་དྲོད་ཀྱི་གནམ་གཤིས་དང་མི་ཆོས་ཀྱི་རིག་གནས་ནི། ཕྱོགས་བཞི་
མཚམས་བརྒྱད་ནས་ཡོང་བའི་མགྲོན་པོ་རྣམས་ཀྱི་ཚ་གཡོལ་གྱི་གནས་
མཆོག་ཅིག་ཏུ་གྱུར།

ཟུང་ཆུའི་གནའ་མཁར་ནི་སི་ཁྲོན་ནུབ་རྒྱུད་ཀྱི་མཐོ་སྒང་གི་ལུང་གཞུང་
དུ་ཆགས་ཡོད་ཅིང་། ཕྱིའི་གྲོང་ཁྱེར་གྱི་དྲོ་གྲང་ཏུའུ་38ལ་སླེབས་དུས། གནས་
འདིར་བསིལ་རླུང་དྲོན་མོ་གང་སར་ལྡང་བས་དབྱར་གྱི་ཕུན་ཚོགས་ལོངས་སུ་
སྤྱོད་པའི་གནས་མཆོག་ཉམས་དགའ་བ་ཞིག་ཡིན་པས། ཕྱོགས་དང་ཕྱོགས་
མཚམས་ཀྱི་ལྟ་སྐོར་བ་བུང་བ་སྤྲིན་གྱི་ཚོགས་བཞིན་འཁོར། ཁྲེང་ཏུའུ་གྲོང་
ཁྱེར་ནས་ཕེབས་པའི་ལྟ་སྐོར་བ་སྐུ་ཞབས་ཀྲང་ལགས་ཀྱིས་བཤད་རྒྱུར། ཁྲེང་
ཏུའུ་ཡི་ཚ་བས་མནར་དྲགས་པས། ཟུང་ཆུ་རྫོང་དུ་སླེབས་པ་ན་འཇིག་རྟེན་
གཞན་ཞིག་ཏུ་སླེབས་པ་དང་མཚུངས་ཤིང་། མཚན་མོ་ཉལ་བའི་སྐབས་སུ་ཉལ་
ཐུལ་ཡང་འགེབས་དགོས།

གྲོང་རྡལ་འདི་ནི་ལོ་ངོ་སྟོང་ཕྲག་ལྷག་གི་ལོ་རྒྱུས་ལྡན་པའི་གནའ་
རྟའི་ཇ་ལམ་གྱི་གྲོང་རྡལ་གལ་ཆེན་ཞིག་ཡིན་པའི་ཆ་ནས། ཉེ་བའི་ལོ་ཤས་
རིང་། ཟུང་ཆུ་རྫོང་གིས་མིང་རྒྱལ་རབས་དུས་ཀྱི་མཁར་གྱང་དང་ཆུ་རྡོ་སྔོན་
པོ་གཅལ་དུ་བཀྲམ་པའི་སྲང་ལམ་སོགས་ལོ་རྒྱུས་ཀྱི་ཤུལ་བཞག་རིག་གནས་
ཉམས་པ་སླར་གསོ་དང་མ་ཉམས་གོང་དུ་སྤེལ་བའི་རྨང་གཞིའི་
སྟེང་། གནའ་མཁར་གྱི་བསྒྱུར་བཀོད་མཐོར་འདེགས་ཀྱི་བཟོ་སྐྲུན་གོ་རིམ་

ལྡན་པའི་ངང་བསྒྲུབས་པས། སྲང་ལམ་གྱི་རྣམ་པ་ཡོངས་རྫོགས་ཇེ་རྒྱས་ཇེ་
ལེགས་སུ་ཕྱིན། ད་ལྟའི་ཆར། བོད་རིགས་དང་ཆའང་རིགས། རྒྱ་རིགས་
དང་ཧའེ་རིགས་སོགས་མི་རིགས་མང་བོའི་ཁྱད་ཆོས་འཛོམས་ཤིང་། གནའ་
བོའི་ལུགས་སྲོལ་དང་དེང་རབས་ཀྱི་ནུས་པ་གཉིས་ཆུ་ལ་ཆུ་བཞག་ལྟར་བྱས་
ཡོད་པས། གནའ་མཁར་གྱི་སྤྱིའི་ཁོར་ཡུག་མངོན་གསལ་དོད་པོས་ཡར་རྒྱས་
སུ་ཕྱིན།

ཉི་མ་ནུབ་རིའི་ཕབ་ཏུ་འཛུལ་བ་ན། ཟུང་ཆུའི་གནའ་མཁར་གྱི་ཕྱི་
ནང་བར་གསུམ་དུ་གློག་འོད་ཆེམ་ཆེམ་བྱས་པ་དང་། གླུ་གར་བྲོ་གསུམ་གྱིས་
གནའ་མཁར་གྱི་མཚན་ལྗོངས་ལ་གསོན་ཤུགས་གསར་བ་ཞིག་རྒྱས་པར་
བྱས། ས་གནས་མང་ཚོགས་ཀྱིས་ལག་པའི་ནང་ལག་པ་བཞག་ནས་གླུ་
དབྱངས་ཀྱི་འགྲོས་དང་བསྟུན་ནས་སྟངས་སྟབས་གར་ལ་རོལ། ཁྲུང་ཆིང་
ནས་ཕེབས་པའི་ལྟ་སྐོར་བ་ལྕམ་ལི་ལགས་ཀྱིས་ཡུལ་འདིའི་རང་བྱུང་གི་
མཛེས་ལྗོངས་དང་གནའ་མཁར་གྱི་མི་ཆོས་རིག་གནས། མི་རིགས་ཀྱི་ཡུལ་
སྲོལ་གོམས་གཤིས་སོགས་བསྡུས་གཟུགས་གཅིག་ཏུ་གྲུབ་པས། སྣང་ཡུལ་
གང་ལ་བལྟས་ཀྱང་ཐུན་མིན་རིག་གནས་ཀྱི་ཡིད་ཀྱི་བརྟན་པ་དབང་མེད་དུ་
འཕྲོག་པར་བྱས། ཞེས་དགའ་བའི་ཉམས་དང་བཅས་བཤད།

བསིལ་འཇམ་གྱི་གནམ་གཤིས་དང་ཐུན་མིན་གྱི་རིག་གནས་ལ་གཞི་
བཅོལ་ནས། ཟུང་ཆུ་རྫོང་གིས་ཚ་གཡོལ་ཡུལ་སྐོར་དང་། གནའ་མཁར་ཡུལ་
སྐོར། དམངས་སྲོལ་ཡུལ་སྐོར་བཅས་མཉམ་འདྲེས་ཀྱི་ལམ་དུ་སྐྱོད་བཞིན་ཡོད་
པས། མང་ཚོགས་ཀྱི་ཡོང་འབབ་ཡར་ངོའི་ཟླ་བཞིན་གོང་ནས་གོང་དུ་འཕེལ་
བཞིན་ཡོད་དོ།།

（གསར་འགོད་པ་མགོན་པོ་བཀྲ་ཤིས།）

ཟུང་ཆུའི་གནའ་མཁར་གྱིས་ཕྱོགས་བཞིའི་མགྲོན་པོའི་ཡིད་ཀྱི་བརྟན་པ་བཀུགམི་རིགས་མཐུན་སྒྲིལ་ཡར་ཐོན་གྱི་མེ་ཏོག་ཆུན་པོ་དུས་ནམ་
ཡང་རྔ་བའི་ས་གཞི་ཆེན་མོར་བཞད་དུ་བཅུག

ཁྲོ་ཆུ་རྫོང་ཙ་བུ་གྲོང་རྡལ་གྱི་ས་མུའུ་སྟོང་ལྷག་གི་གྲོ་ཞིང་ལ་ལོ་ལེགས་བྱུང་།

（པར་ངོས་དང་བོར་མཐུད།）1997ལོའི་ཟླ་དགུ་
པར། ཀྲུང་གུང་སྐབས་བཅོ་ལྔ་པའི་ཀྲུང་ཨུ་ཚང་
འཛོམས་གྲོས་ཚོགས་ཐེངས་དང་པོའི་ཐོག བློ་མཐུན་
ཀྲུའུ་རུང་ཅི་སླར་ཡང་ཀྲུང་དབྱང་ཆབ་སྲིད་ཅུས་ཀྱི་ཨུ་
ཡོན་དང་རྒྱུན་ཨུ་ལ་བདམས་ཐོན་བྱུང་ཡོད། 1998
ལོའི་ཟླ་གསུམ་པར། རྒྱལ་ཡོངས་མི་དམངས་འཐུས་
ཚོགས་སྐབས་དགུ་པའི་ཚོགས་འདུ་ཐེངས་དང་པོའི་
ཐོག ཁོང་རྒྱལ་སྲིད་སྤྱི་ཁྱབ་ཁང་གི་ཙུང་ལིར་བསྐོ་གཞག་
གནང་ཞིང་ཕྱིས་སུ་རྒྱལ་སྲིད་སྤྱི་ཁྱབ་ཁང་གི་ཏང་ཙུའི་
ཧྲུའུ་ཅིའི་འགན་ཡང་བཞེས། ཨེ་ཤེ་ཡའི་དངུལ་རྩའི་
ཉམས་ཉེན་གྱི་རྡབ་རྡེག་དང་རྒྱལ་ནང་གི་ཆུ་ལོག་གནོད་
འཚེ་ཧ་ཅང་ཚབས་ཆེན་མདུན་དུ། ཁོང་གིས་ཏང་ཀྲུང་
དབྱང་གི་བཀོད་སྒྲིག་ལྟར་དམ་ནན་འོས་འཚམ་གྱི་ནོར་
སྲིད་དང་དངུལ་ལོར་སྲིད་ཇུས་ལག་བསྟར་བྱེད་པ་ནས་
དགེ་མཚན་ལྡན་པའི་ནོར་སྲིད་སྲིད་ཇུས་དང་བརྟན་
འཁྱོངས་ཀྱི་དངུལ་ལོར་སྲིད་ཇུས་ལག་བསྟར་བྱེད་པར་
བསྒྱུར་ཏེ། རྒྱལ་ནང་གི་དགོས་མཁོ་རྒྱ་སྐྱེད་ཤུགས་ཆེན་
དང་གཙོ་གནད་ཁྱབ་ཁོངས་སྒྱུར་བཅོས་ཟབ་ཏུ་བཏང་
བས། དཔལ་འབྱོར་བརྟན་ལ་མགྱོགས་མྱུར་འཕར་སྣོན་
ཡོང་རྒྱུ་རྒྱུན་འཁྱོངས་ཐུབ་ཡོད། ཐོན་ལས་ཀྱི་གྲུབ་ཆ་
དང་། ས་ཁུལ་གྱི་གྲུབ་ཆ། གྲོང་ཁྱེར་དང་གྲོང་གསེབ་ཀྱི་
གྲུབ་ཆ་བཅས་ཕྱོགས་ཡོངས་ནས་ལེགས་སྒྲིག་བྱས་ཏེ་
མཐོ་གསར་ལག་རྩལ་ཐོན་ལས་དང་ལྷག་པར་དུ་ཆ་
འཕྲིན་ཐོན་ལས་འཕེལ་རྒྱས་ཤུགས་ཆེན་བཏང་ནས།
དེང་རབས་ཅན་གྱི་ཞབས་ཞུའི་ལས་རིགས་མགྱོགས་
མྱུར་འཕེལ་རྒྱས་འགྲོ་བར་རྒྱབ་སྐྱོར་ཧུར་ཐག་བྱས་ཏེ།
དཔལ་འབྱོར་འཕར་བའི་སྤུས་ཚད་མཐོ་རུ་དང་ཕན་
འབྲས་ཆེ་རུ་ནུས་ལྡན་བཏང་གནང་ཡོད།“ཞིང་
གསུམ”གནད་དོན་ཐག་གཅོད་བྱ་རྒྱུ་དེ་མངོན་གསལ་
དོད་པའི་གནས་བབ་ཐོག་བཞག་ནས་ཡུལ་བབ་དང་
བསྟུན་ཏེ་ཞིང་ལས་གྲུབ་ཆ་ལེགས་སྒྲིག་ལ་སྐུལ་འདེད་
གཏོང་བ་དང་གྲོང་གསེབ་ཀྱི་དབུལ་སྐྱོར་གསར་སྤེལ་ལ་
ཤུགས་སྣོན་བརྒྱབ་ནས། གྲོང་ཁྱེར་དང་གྲོང་གསེབ་
མཐུན་སྦྱོར་འཕེལ་རྒྱས་ཡོང་བར་སྐུལ་འདེད་བཏང་
གནང་ཡོད། ཕྱི་ཕྱོགས་ལ་སྒོ་མོ་དབྱེ་རྒྱ་ཆེ་རུ་གཏོང་བ་
དང་ཕྱིར་གཏོང་ལ་སྐུལ་ལྕག་བྱེད་པའི་སྲིད་ཇུས་དང་
བྱེད་ཐབས་རབ་དང་རིམ་པ་སྤྱད་ཐོག མི་དམངས་ཤོག་
སྒོར་གྱི་འཛའ་ཐང་མི་ཆག་པ་མཐའ་འཁྱོངས་བྱས་ནས་

ཁྲོམ་ར་སྣ་མང་ཅན་གྱི་འཐབ་ཇུས་དང་སྤུས་ཚད་ལ་
བརྟེན་ནས་རྒྱལ་ཁ་ལེན་པའི་འཐབ་ཇུས་ལག་བསྟར་
བྱས་ཏེ་ཕྱི་རྒྱལ་གྱི་མ་དངུལ་ཧུར་ཐག་འགུག་པ་དང་།
རྒྱལ་ནང་དང་རྒྱལ་སྤྱིའི་ཁྲོམ་ར་གཉིས་དང་ཐོན་ཁུངས་
གཉིས་བེད་སྤྱོད་སྔར་བས་ཡག་པོ་བྱས་ཏེ། ཤང་ཀང་
རྒྱལ་སྤྱིའི་དངུལ་རྩའི་ལྟེ་གནས་དར་རྒྱས་བརྟན་ལྷིང་
ཡོང་བར་མཐའ་གཅིག་ཏུ་སྲུང་སྐྱོང་གནང་ཡོད། སྐྱེ་
ཁམས་ཁོར་ཡུག་སྲུང་སྐྱོང་དང་འཛུགས་སྐྱོང་བྱེད་
ཤུགས་ཆེ་རུ་གཏོང་བ་དང་ས་ཞིང་དང་གཏེར་ཁ་སོགས་
ཀྱི་ཐོན་ཁུངས་ལ་དོ་དམ་བྱེད་ཤུགས་ཆེ་རུ་བཏང་ནས་
སྟོབས་ཤུགས་གཅིག་སྡུད་ཀྱིས་འབབ་རྒྱུད་གཙོ་བོ་དང་
ས་ཁོངས་གཙོ་བོ་སོགས་ཀྱི་སྦགས་བཙོག་ལ་བཅོས་སྒྲིག་
གནང་ཡོད། གཞུང་ཁོངས་ཁེ་ལས་ཀྱི་ལས་ཤོར་ལས་
བཟོའི་གཞི་རྩའི་འཚོ་བའི་འགན་སྲུང་དང་། ལས་ཤོར་
འགན་བཅོལ། གྲོང་ཁྱེར་དང་གྲོང་རྡལ་གྱི་གྲོང་མིའི་མ་
མཐའི་འཚོ་བའི་འགན་སྲུང་བཅས་ཀྱི་ལམ་ལུགས་
བཙུགས་པ་དང་། ལས་བཟོའི་གླ་ཕོགས་འགྱངས་ཆད་
དང་ལས་བྲལ་ལས་བཟོ་བསྐྱར་དུ་ལས་ཞུགས་ཐུབ་རྒྱུ་
སོགས་ཀྱི་གནད་དོན་ནུས་ཤུགས་ཡོད་རྒུས་ཐག་གཅོད་
གནང་ཡོད། སྲིད་གཞུང་གི་འགན་ནུས་རྒྱུན་མཐུད་ངང་
བསྒྱུར་བ་དང་སྲིད་གཞུང་གི་སྒྲིག་གཞི་སྒྱུར་བཅོས་བྱེད་
པར་སྐུལ་འདེད་བཏང་ནས་སྲིད་གཞུང་གི་རང་ངོས་
འཛུགས་སྐྱོང་ལ་ནུས་ཤུགས་ཡོད་རྒུས་ཤུགས་སྣོན་བརྒྱབ་
གནང་ཡོད། རྒྱལ་སྲིད་སྤྱི་ཁྱབ་ཁང་གི་ཙུང་ལིའི་འགན་
བཞེས་རྗེས་བློ་མཐུན་ཀྲུའུ་རུང་ཅིས་ད་དུང་སྔ་རྗེས་སུ་ཀྲུང་
དབྱང་ཆེད་དོན་ཨུ་ཡོན་ལྷན་ཁང་གི་ཀྲུའུ་རེན་དང་། རྒྱལ་
ཁབ་དཔལ་འབྱོར་སྒྲིག་གཞི་སྒྱུར་བཅོས་ཨུ་ཡོན་ལྷན་ཁང་
གི་ཀྲུའུ་རེན། རྒྱལ་ཁབ་ཚན་རྩལ་སློབ་གསོའི་འགོ་ཁྲིད་
ཚོགས་ཆུང་གི་ཙུའུ་ཀྲང་། རྒྱལ་སྲིད་སྤྱི་ཁྱབ་ཁང་འགག་
གསུམ་ལས་གྲྭ་འཛུགས་སྐྲུན་ཨུ་ཡོན་ལྷན་ཁང་གི་ཀྲུའུ་རེན།
རྒྱལ་ཁབ་རྒྱལ་སྲུང་སྐུལ་སློང་ཨུ་ཡོན་ལྷན་ཁང་གི་ཀྲུའུ་
རེན། རྒྱལ་སྲིད་སྤྱི་ཁྱབ་ཁང་ནུབ་རྒྱུད་ས་ཁུལ་གསར་སྤེལ་
འགོ་ཁྲིད་ཚོགས་ཆུང་གི་ཙུའུ་ཀྲང་སོགས་ཀྱི་འགན་གཅིག་
ལྕོགས་བཞེས་ནས་དཔལ་འབྱོར་སྒྲིག་གཞི་སྒྱུར་བཅོས་
དང་། ཚན་རྩལ། སློབ་གསོ། ནུབ་རྒྱུད་ཐོན་འབྱེད་ཆེ་མོ།
རྒྱལ་སྲུང་བཟོ་ལས་སོགས་ཁྱབ་ཁོངས་ལ་སྐུ་ལས་ཚད་མེད་
བསྐྱོན་གནང་ཡོད།

བློ་མཐུན་ཀྲུའུ་རུང་ཅི་ཡིས་རྒྱལ་སྲིད་སྤྱི་ཁྱབ་ཁང་

གི་ཙུང་ལི་གཞོན་པ་དང་རྒྱལ་སྲིད་སྤྱི་ཁྱབ་ཁང་གི་ཙུང་
ལིའི་འགན་བཞེས་རིང་། རང་རྒྱལ་འདི་ཉིད་འཆར་
གཞིའི་དཔལ་འབྱོར་སྒྲིག་སྲོལ་ནས་སྤྱི་ཚོགས་རིང་
ལུགས་ཁྲོམ་རའི་དཔལ་འབྱོར་སྒྲིག་སྲོལ་དུ་བསྒྱུར་བའི་
འགག་རྩའི་དུས་སྐབས་སུ་སླེབས་ཡོད། བློ་མཐུན་ཅང་
ཙེ་རྨིན་གྱིས་སྲོག་ཤིང་གནང་བའི་ཏང་ཀྲུང་དབྱང་གི་
འགྱུར་མེད་སྟོབས་ལྡན་གྱི་འགོ་ཁྲིད་འོག ཁོང་གིས་ནོར་
ཁྲལ་སྒྲིག་གཞི་སྒྱུར་བཅོས་ཀྱི་གཙོ་འགན་བཞེས་ཏེ་དྲང་
གཞག་ཁྲལ་འཁུར་དང་ཁྲལ་བསྡུའི་ལམ་ལུགས་སྟབས་
བདེར་གཏོང་རྒྱུ་ལྟེ་བར་བྱེད་པའི་ཁྲལ་བསྡུའི་ལམ་
ལུགས་སྒྱུར་བཅོས་གལ་ཆེན་ཕྱོགས་ཡོངས་ནས་ལག་
ལེན་བསྟར་ཏེ། ཀྲུང་དབྱང་དང་ས་གནས་ཀྱི་འགན་
དབང་དབྱེ་འབྱེད་ལུགས་མཐུན་བྱས་པའི་རྨང་གཞིའི་
ཐོག་ཁྲལ་དབྱེའི་ལམ་ལུགས་ཀྱི་ནོར་སྲིད་སྒྲིག་སྲོལ་ལག་
བསྟར་གནང་བ་མ་ཟད། གྲོང་གསེབ་ཀྱི་ཁྲལ་གྲོན་སྒྱུར་
བཅོས་ཚོད་ལྟའང་གནང་ཡོད། ཁོང་གིས་དངུལ་རྩའི་
སྒྲིག་གཞི་སྒྱུར་བཅོས་ལ་སྐུལ་འདེད་ཧུར་ཐག་བཏང་བ་
དང་། ཀྲུང་དབྱང་དངུལ་ཁང་གི་འགན་ནུས་སྔར་བས་
ཚད་ལྡན་དུ་བཏང་བ། ཚོང་ལས་དངུལ་ཁང་དང་། ཕྱི་
དངུལ་ལམ་ལུགས། འཛིན་ལོར་དང་དུས་བཅད་ཁྲོམ་ར་
སོགས་ཀྱི་སྒྱུར་བཅོས་གཏིང་ཟབ་ཏུ་བཏང་བ། རྒྱལ་
ཡོངས་སུ་གཅིག་གྱུར་སྒོ་དབྱེ་དང་། གོ་རིམ་ལྡན་པའི་
འགྲན་རྩོད། དོ་དམ་ནན་པོ་བཅས་ཀྱི་དངུལ་རྩའི་ཁྲོམ་
རའི་མ་ལག་འཛུགས་རྒྱུར་སྐུལ་འདེད་བཏང་གནང་
ཡོད། ཁོང་གིས་གཞུང་ཁོངས་ཁེ་ལས་སྒྱུར་བཅོས་བྱ་རྒྱུ་
དེ་དཔལ་འབྱོར་སྒྲིག་གཞི་སྒྱུར་བཅོས་བྱེད་པའི་ལྟེ་བའི་
ལྷུ་ཚིགས་སུ་བརྩིས་ནས“བདག་དབང་ཁ་གསལ་དང་།
དབང་འགན་གསལ་བཟོ། སྲིད་ཁེ་ལོགས་དབྱེ། དོ་དམ་
ལུགས་མཐུན”བཅས་ཀྱི་བླང་བྱ་ལྟར་དེང་རབས་ཀྱི་ཁེ་
ལས་ལམ་ལུགས་འཛུགས་སྐྱོང་བྱེད་མགྱོགས་སུ་བཏང་
བ་དང་། འཐབ་ཇུས་ཀྱི་ཐོག་ནས་གཞུང་ཁོངས་དཔལ་
འབྱོར་གྱི་བཀོད་པ་ལེགས་སྒྲིག་དང་གཞུང་ཁོངས་ཁེ་
ལས་བསྐྱར་སྒྲིག་བཅས་བྱས་ནས་ངེས་པར་དུ་ཐབས་
བརྒྱ་ཇུས་སྟོང་གིས་ལས་གནས་ནས་བབས་པ་དང་ལས་
ཤོར་མི་སྣ་བསྐྱར་དུ་ལས་ཞུགས་ཐུབ་པར་སྐུལ་འདེད་
བཏང་ནས་སྤྱི་ཚོགས་འགན་སྲུང་མ་ལག་འཛུགས་སྐྱོང་
ལ་ཤུགས་སྣོན་རྒྱག་དགོས་པའི་ནན་བཤད་གནང་ཡོད།
ཁོང་གིས་སྡོད་ཁང་ལམ་ལུགས་སྒྱུར་བཅོས་ལ་སྐུལ་

འདེད་བཏང་ནས་སྡོད་ཁང་བགོ་འགྲེམས་ཁ་གསབ་
དངུལ་ལོར་ཅན་དུ་རིམ་བཞིན་ལག་ལེན་བསྟར་བ་དང་།
གོང་ཁེ་ཞིང་གོ་ཆོད་པའི་སྡོད་ཁང་གཙོ་བོར་བྱེད་པའི་
གྲོང་ཁྱེར་དང་གྲོང་རྡལ་གྱི་རིམ་པ་མང་བའི་སྡོད་ཁང་
མཁོ་སྤྲོད་མ་ལག་བཙུགས་པ་དང་འཐུས་སྒོ་ཚང་དུ་
བཏང་གནང་ཡོད། ཁོང་གིས་འབྲུ་རིགས་འཁོར་རྒྱུག་
སྒྲིག་གཞི་སྒྱུར་བཅོས་རྒྱུན་མཐུད་ཟབ་ཏུ་བཏང་ནས་
སྲུང་སྐྱོང་གོང་ཚད་ལྟར་ཞིང་པའི་འབྲུ་རིགས་ལྷག་མ་ཉོ་
སྒྲུབ་བྱེད་པ་དང་། གཞུང་ཁོངས་འབྲུ་རིགས་ཉོ་ཚོང་ཁེ་
ལས་ཀྱིས་ཁེ་ཚོང་རྒྱག་པ། འབྲུ་རིགས་ཉོ་སྒྲུབ་མ་དངུལ་
བཀག་སྡོམ་ངང་འཁོར་རྒྱུག་བཅས་བྱེད་སྟངས་ཁྱབ་
གདལ་བཏང་སྟེ། ཕྱིར་ཚོང་ཁུལ་གཙོ་བོའི་འབྲུ་རིགས་
ཉོ་སྒྲུབ་ཀྱི་ཁྲོམ་ར་དང་རིན་གོང་རིམ་བཞིན་ལྷུག་ཏུ་
བཏང་གནང་ཡོད། ཁོང་གིས་ད་དུང་སྤྱི་ཚོགས་འགན་
སྲུང་སྒྲིག་སྲོལ་དང་། སྨན་བཅོས་འཕྲོད་བསྟེན་སྒྲིག་
སྲོལ། མ་འཇོག་མ་དངུལ་བསྡུ་གཏོང་སྒྲིག་སྲོལ་སོགས་
སྒྱུར་བཅོས་གལ་ཆེན་རབ་དང་རིམ་པའི་གཙོ་འགན་
བཞེས་ནས་ལག་བསྟར་གནང་སྟེ་སྤྱི་ཚོགས་རིང་ལུགས་
ཀྱི་ཁྲོམ་རའི་དཔལ་འབྱོར་སྒྲིག་སྲོལ་གྱི་གཞི་རྩའི་སྒྲོམ་
གཞི་འཛུགས་པར་སྐུལ་འདེད་བཏང་གནང་བ་དང་།
རང་རྒྱལ་འདི་ཉིད་འཛམ་གླིང་ཚོང་དོན་རྩ་འཛུགས་ལ་
ཞུགས་པའི་དཀའ་ཚེགས་ཆེ་བའི་གྲོས་མོལ་གྱི་གཙོ་
འགན་བཞེས་ནས་ལེགས་སྒྲུབ་གནང་སྟེ་ཕྱི་ཕྱོགས་ལ་སྒོ་
མོ་དབྱེ་རྒྱ་ཆེ་རུ་དང་གཏིང་ཟབ་ཏུ་གཏོང་བར་སྐུལ་
འདེད་བཏང་གནང་ཡོད། བློ་མཐུན་ཀྲུའུ་རུང་ཅི་ཡིས་
མི་དམངས་མང་ཚོགས་ལ་བརྩེ་སེམས་ཟབ་མོ་བཅངས་
ནས་སྲིད་གཞུང་གི་ལས་དོན་པས་རང་ཉིད་ནི་མི་
དམངས་ཀྱི་སྤྱི་ཞབས་པ་ཡིན་པ་བློ་ལ་བརྟན་པོར་ངེས་
པ་དང་། སྐད་ཆ་དྲང་པོ་ཤོད་ཕོད་པ། ཕོག་ཐུག་གཏོང་
བར་མི་སྐྲག་པ། དམིགས་བསལ་མི་བྱེད་པ། འགན་འཁྲི་
འཁུར་སེམས་ཆེན་པོར་བརྟེན་ནས་རང་འགུལ་ངང་
འགན་འཁྲི་ལྕི་པོ་འཁུར་བ་དང་དཀའ་བ་དང་ལེན་
བཅས་གནང་སྟེ། མི་དམངས་མང་ཚོགས་ལ་བྱ་བ་
དངོས་བསྒྲུབ་པར་ནུས་ཤུགས་ཡོད་རྒུས་སྐུལ་འདེད་
གཏོང་དགོས་ཞེས་ནན་བཤད་གནང་ཡོད།

2003ལོའི་ཟླ་3པར། བློ་མཐུན་ཀྲུའུ་རུང་ཅི་
ཡིས་རྒྱལ་སྲིད་སྤྱི་ཁྱབ་ཁང་གི་ཙུང་ལིའི་གོ་གནས་བཞེས་
མཚམས་བཞག འགོ་ཁྲིད་ཀྱི་ལས་གནས་ནས་ཕྱིར་

འཐེན་གནང་རྗེས། ཁོང་གིས་བློ་མཐུན་ཧུའུ་ཅིན་ཐའོ་
ཡིས་སྤྱི་ཁྱབ་ཧྲུའུ་ཅི་གནང་བའི་ཏང་ཀྲུང་དབྱང་དང་བློ་
མཐུན་ཞི་ཅིན་ཕིང་གིས་སྲོག་ཤིང་གནང་བའི་ཏང་ཀྲུང་
དབྱང་ལ་མཐའ་གཅིག་ཏུ་བརྩི་བཀུར་དང་རྒྱབ་སྐྱོར་
ཞུས་པ་དང་། ཐོག་མཐའ་བར་གསུམ་དུ་ཀྲུང་གོའི་ཁྱད་
ཆོས་ཀྱི་སྤྱི་ཚོགས་རིང་ལུགས་ཀྱི་བྱ་གཞག་རླབས་པོ་ཆེར་
ཐུགས་ཁུར་གནང་བ། ཏང་སྲོལ་སྲིད་གཙང་འཛུགས་
སྐྱོང་དང་རུལ་སུངས་ལ་ངོ་རྒོལ་བྱེད་པའི་འཐབ་རྩོད་ལ་
རྒྱབ་སྐྱོར་མཐའ་གཅིག་ཏུ་གནང་ཡོད།

བློ་མཐུན་ཀྲུའུ་རུང་ཅི་ཡི་སྐུ་ཚེ་ཧྲིལ་པོ་ནི་གསར་
བརྗེའི་སྐུ་ཚེ་ཧྲིལ་པོ་དང་། འབད་འཐབ་ཀྱི་སྐུ་ཚེ་ཧྲིལ་
པོ། འོད་སྟོང་འཕྲོ་བའི་སྐུ་ཚེ་ཧྲིལ་པོ། བློ་གཅིག་སེམས་
གཅིག་གིས་མི་དམངས་ལ་ཞབས་འདེགས་ཞུ་བའི་སྐུ་ཚེ་
ཧྲིལ་པོ། གུང་ཁྲན་རིང་ལུགས་ཀྱི་བྱ་གཞག་ལ་རང་ནུས་
ཡོད་རྒུ་ལེགས་སྐྱེས་ཕུལ་བའི་སྐུ་ཚེ་ཧྲིལ་པོ་བཅས་རེད།
ཁོང་སྐུ་གཤེགས་པ་ནི་ཏང་དང་རྒྱལ་ཁབ་ཀྱི་གྱོང་གུན་
ཆེན་པོ་ཞིག་རེད། ང་ཚོས་སྡུག་བསྔལ་སྟོབས་ཤུགས་སུ་
བསྒྱུར་ནས་ཁོང་གི་གསར་བརྗེའི་སྙིང་སྟོབས་དང་། བླ་
ན་མེད་པའི་ཀུན་སྤྱོད། སྤྱོད་ཚུལ་བཟང་པོ་བཅས་ལ་
སློབ་སྦྱོང་ཞུས་ཏེ། བློ་མཐུན་ཞི་ཅིན་ཕིང་གིས་སྲོག་ཤིང་
གནང་བའི་ཏང་ཀྲུང་དབྱང་གི་མཐའ་འཁོར་དུ་དེ་བས་
མཐུན་སྒྲིལ་དམ་ཟབ་དང་། ཀྲུང་གོའི་ཁྱད་ཆོས་ཀྱི་སྤྱི་
ཚོགས་རིང་ལུགས་ཀྱི་རླབས་ཆེན་དར་ཆ་མཐོན་པོར་
སྒྲེང་བ། ཞི་ཅིན་ཕིང་གི་དུས་རབས་གསར་པའི་ཀྲུང་
གོའི་ཁྱད་ཆོས་ཀྱི་སྤྱི་ཚོགས་རིང་ལུགས་ཀྱི་དགོངས་པ་
ཕྱོགས་ཡོངས་ནས་ལག་ལེན་བསྟར་བ།“གཏན་འཁེལ་
གཉིས”ཀྱི་ཐག་གཅོད་རང་བཞིན་གྱི་དོན་སྙིང་ལ་གོ་བ་
གཏིང་ཟབ་ལེན་པ།“འདུ་ཤེས་བཞི”ཟབ་ཏུ་གཏོང་བ་
དང་།“གདེང་ཚོད་བཞི”བརྟན་དུ་གཏོང་བ།“སྲུང་
སྐྱོང་གཉིས”ཐུབ་པ། གདེང་ཚོད་བརྟན་དུ་གཏོང་བ་
དང་བློ་སེམས་གཅིག་མཐུན་བཅས་བྱས་ཏེ། ཀྲུང་གོའི་
ལུགས་ཀྱི་དེང་རབས་ཅན་གྱི་རྒྱལ་ཁབ་སྟོབས་ཆེན་
འཛུགས་སྐྲུན་དང་མི་རིགས་བསྐྱར་དར་གྱི་བྱ་གཞག་
རླབས་པོ་ཆེར་ཕྱོགས་ཡོངས་ནས་སྐུལ་འདེད་གཏོང་
བར་མཐུན་སྒྲིལ་འབད་འཐབ་བྱེད་དགོས།

བློ་མཐུན་ཀྲུའུ་རུང་ཅི་ནམ་ཡང་མི་ནུབ་པར་གྱུར་
ཅིག

《བོད་ལྗོངས་ཉིན་རེའི་ཚགས་པར》གྱིས་བཏོན།


